
РЕГИОНАЛЕН ПРЕГЛЕД НА ПЛАНИНСКИОТ ТУРИЗАМ ВО РС 

МАКЕДОНИЈА   
 

Никола В. Димитров1 

 
1 Проф. д-р. Факултет за туризам и бизнис логистика, Универзитет „Гоце Делчев“ - 

Штип, nikola.dimitrov@ugd.edu.mk 

 
 

Апстракт 
 

Планинскиот туризам на македонските планини е туристички актуелен процес кој егзистира 

повеќе децении. Во статијата, се истражува планинскиот туризам преку регионален пристап. Во 

емпириското истражување се изнесени малку познати податоци за планинарството, скијањето, 

алпинизмот, други рекреативни и спортски активности, сместувачки капацитети, атрактивни 

локалитети и други факти за планините во региони. Посебно внимание во истражувањето се 

посветува на анализа на статистичките податоци за движење на туристичката посета во осумте 

плански региони со посебен осврт на најважните планински локалитети и општини. Целта на 

овој труд е преку анализата на туристичкиот промет да се согледа местото, улогата и проблемите 

со кој се соочува македонскиот планински туризам.  
  

Клучни зборови: планина, туризам, регион, посета, промет 

 

Вовед 

 

Планините често се користат како ресурси за развој на туризмот, во првата линија нудејќи 

задоволство, релаксација, спортски активности или дури уживање во духовни и психолошки 

потреби. Од страна на многу автори е потврдено дека природните и географските карактеристики 

на планините се предодредени за планинарење, рекреација, разни спортски активности,  

едукација, наука и др. (Стојмилов, 2003, Мариноски, 2010, Панов, Маркоски, Димитров, 2015, 

2021 и други)  Така, планинарењето, спортот, едукацијата и рекреативниот туризам станаа многу 

атрактивни форми за туризам што привлекува голем број туристи.  

 

Сепак, поседувањето планини не значи автоматски стекнување економски придобивки. Она што 

е потребно за успешен развој на планинскиот туризам е всушност значителна инвестиција на 

време, пари и напори. Многу земји ги реализираа придобивките од развојот на планинскиот 

туризам, а во Македонија се уште само мал дел од планините практикуваат планински туризам. 

Водечка улога имаат високите планини со над 2000 метри височина. Особено планините каде 

има ски центри (Шар Планина, Бистра, Баба со Пелистер, Бушева, Кожуф и Осоговски планини) 

имаат повеќе предуслови за развој на планински туризам.  

 

Овој труд е продолжение на претходните (Димитров, 2017, 2019, 2020, 2021) кои го истражуваат 

планинскиот туризам во Македонија, надополнет со податоци за планински сместувачки 

капацитети и планинска туристичката посетеност гледано по плански региони, односно податоци 

кои досега не се истражен и не се објавени.   

 

Општи карактеристики на планините распоредени по региони 

По морфометриските карактеристики релјефот во РСМакедонија е планинско – ридска земја, 

а според основните мезо релјефни облици се дефинира и како планинско – котлинска земја, 

или како планинско - ридско - котлинска земја.  

Вкупната површина на РС Македонија1 изнесува 25.713 км2, најголем дел од територијата 

зафаќаат планините со површина од 11.044 км2 или 42,95%, потоа следат ридовите со 9.769 км2 

или 37,99%, а на рамнините отпаѓа 4.900 км2 или 19,06%. Според податоците, РСМ е планинско–

ридска земја со површина од 20.813 км2 или 81% (80,94%), со просечна надморска височина од 

829 метри (Андоновски, 1978; Маркоски, 1995; Стојмилов, 2003; Маркоски, 2004). 

 

Туристички најатрактивни се високите планини, со над 2000 мнв, кои вкупно зафаќаат површина 

од 8194,2 км2 (31,8%) од кои најголема површина има планина Јакупица со 1672,8 км2, Осоговски 

планини со 1167,2 км2, Шар Планина со 912,8 км2, Кожуф 893,0 км2, Ниџе 689,4 км2, Бистра 572,8 

км2, Стогово со Караорман 522,0 км2, Баба 436,2 км2, Челоица со Сува Гора 396,0 км2, Галичица 

387,2 км2, Кораб со Дешат 290,2 км2 и Јабланица 254,6 км2. Просечната височина на високите 

планини изнесува 2185 метри. (Dimitrov,  Popeska, Ristova, 2018; Димитров, 2021) 

 

За бројот на планини среќаваме различни податоци, и тоа дека има 30, 40 па дури и многу повеќе 

планини. Така, според Мариноски, бројот на планини изнесува 34, од кои 14 се високи, 14 средни 

и 6 ниски, а според Стојмилов, има 40 планини од кои 14 високи 20 средни и 6 ниски планини, 

според Колчаковски и Милески, бројот на планини изнесува 39, од кои 13 високи, 22 средно 

високи и 4 ниски планини. Додека пак, според Маркоски, бројот на планински масиви изнесува 

26, со околу 80 планини како нивни ограноци и 5 планини кои претставуваат засебни просторни 

целини. Така, Маркоски, според типот на релјефот планинските масиви во Република 

Македонија ги издвојува во четири групации и тоа:    

- 5 се со над 2.500 метри или со изразито висок планински релјеф (Мокра Планина; Кораб, 

Дешад со Крчин; Ниџе со Козјак; Баба со Пелистер; и Шар Планина);   

- 9 се со високо планински релјеф од 2.000 до 2.500 метри (Бистра; Стогово со Караорман; 

Јабланица; Галичица; Песјак, Добра Вода со Сува Гора; Илинска, Плакенска со Бигла; 

Кожуф; Беласица; и Осоговски Планини);    

- 10 се со средно планински релјеф од 1.000 до 2.000 метри (Бабуна со Клепа; Бушева 

Планина; Влаина; Селечка, Дрен со Ливада; Конечка, Градешка со Плауш; Козјак, Широка 

со Герман; Малешевски Планини; Огражден; Плачковица; и Скопска Црна Гора), и  

- 2 се со ниско планински релјеф од 500 до 1.000 м.н.в. (Голак и Жеден).   

     (Маркоски, 1995; Маркоски, 2004)   
 

Генерално во државата има 81 планина од кои 14 високи, 50 средни и 17 ниски планини. Меѓутоа, 

кога станува збор за туристички цели (прошетки и престој на планинари и туристи во планина, 

рурална средина и сл.) потребно е користење, односно употреба и на локалните имиња на 

планините. Така, на пример ако ги користиме и локалните имиња на планини тогаш, во Р.С. 

Македонија, можат да се издвојат над 120 планини. (Димитров, 2021) 

 

Во РСМ има и сложени планински масиви, како што се: Шар Планина, Јакупица, Бистра, 

Осоговските и Малешевските Планини. Така на пример, Шар Планина е составна од повеќе 

посебни планински предели и ограноци, и тоа: Враца, Рудока, Ничпурска, Кожа, Гробовска, 

Пожарска, Аливодена Планина и др.; Планината Јакупица или Мокра Планина, составена е од 

пет поголеми посебни планини: Јакупица, Караџица, Даутица, Голешница и Китка, но и од уште 

 
1Додавки на името Македонија во последните осум децении (1944-2019): Демократска Федерална Република 

Македонија, ДФРМ (1944-1946); Народна Република Македонија, НРМ (1946-1963); Социјалистичка Република 

Македонија, СРМ (1963-1991); Република Македонија, РМ (1991-2019), призната од 133 држави во светот; примена во 

ОН со привремена референца Поранешна Југословенска Република Македонија, ПЈРМ (1993-2019); Република 

Северна Македонија, РСМ (2019-).     

неколку други помали планински ограноци, како што се: Сува Планина, Салакова, Шејтаница, 

Клепало, Мулџица Планина и др. Слично е и кај планинскиот масив Бистра, кој е составен од 

планинските ограноци:  Чаушица, Сенечка, Зајаска Планина итн.   

Друг интересен показател за планините во Р.С.Македонија е поврзаноста на повеќе планински 

масиви без да бидат пресечени со речен тек. Вака природно поврзани планини се добра основа 

за маркирање на планинарски трансверзали, кои ги има неколку во Македонија. На пример, 

поврзани планински била на: Водно - Сува Планина – Караџица – Даутица – Бушева Планина – 

Баба Сач – Илинска Планина – Плакенска Планина – Бигла и Баба Планина се до грчката граница 

имаат вкупна должина од околу 220 км. Или пак, планинските била на: Водно – Сува Планина – 

Караџица – Даутица – Бушева Планина – Баба Сач – Илинска Планина – Плакенска Планина – 

Галичица до албанска граница имаат вкупна должина од околу 220 км.  

 

Овие два примери се добар показател за идно планирање на планинарско – туристички 

трансверзали кои во Р.С. Македонија, како на пример:   

- Шар Планина – Кораб - Бистра – Илинска Планина - Плакенска Планина – Бигла – Баба 

Планина во должина од 250 км.;  

- Водно – Сува Планина – Караџица – Јакупица – Даутица – Бабуна – Дрен – Селечка 

Планина во должина од околу 150 км;  

- Шар Планина – Бистра - Кораб – Дешат – Крчин во должина од 120 км;  

- Осоговски Планини – Влаина – Малешевски – Огражден во должина од околу 100 км;  

- Плачковица – Малешевски – Огражден во должина од над 60 км;  

- Конечка – Градешка – Плауш – Беласица во должина од околу 80 км;     

- Баба Планина – Ниџе – Козјак -Кожуф во должина од 100 км;  

- Ниџе – Козјак  - Кожуф во должина од над 80 км, итн.  

 

Сепак, за развојот на туризмот најинтересни се високите планини со над 2.000 и над 2500 метри 

надморска височина. Високите планини овозможуваат прекрасни услови за планинарење, 

алпинизам и за екстремни спортови (пр.: планински велосипедизам, параглајдерство и сл.), и на 

нив се лоцирани речиси сите ски центри, голем број од планинарските домови, располагаат со 

долги маркирани планинарски патеки и др.    

 

Доста атрактивно за планинарите е искачувањето на највисоките врвови од над 2700 метри, 

распоредени на две планини: Кораб (Голем Кораб,2764 м – највисок врв во РСМ) и Шар Планина 

(Титов Врв, 2747 мнв – втор највисок врв). Од вкупно 221 врв со над 2000 мнв, најмногу од нив 

има на Шар Планина 78, на Кораб 25, Баба Планина 24, Дешат со Крчин 22, Јакупица 20, Бистра 

12, Стогово 11, Ниџе 6, Кожуф 6, Осоговски Планини 5, Челоица со Сува Гроа 5, Јабланица со 

Радук 4 и Галичица 3 планински врва со над 2000 мнв. (ДЗС-СГРМ, 2003; Стојмилов, 2003; 

Динчев & Атанасов, 2001; Андоновски, 1978, Маркоски, 1998, Димитров, 2021). 

 

Опис на условите за развој на планински туризам по плански региони 

 

Од 2009 година површината на Р. Македонија е поделена на осум плански региони. Во сите 

плански региони се среќаваат планини, па според тоа регионите имаат природни предуслови за 

развој на планински туризам. Во овој дел ќе дадеме само краток преглед на најдобрите планински 

туристички потенцијали за планински туризам во осумте статистичко плански регион.   

 

Вардарски плански регион првенствено е котлински, речен и планински предел со површина 

од 4.042 км2 или 16,2% од територијата на државата. Површината е распоредена на 9 општини и 

сите имаат одредена планинска површина. Во регионот има 9 поважни планини, од кои најважни 

се 2 високи планини (со над 2000 метри) и 7 средни планини (со височина од 1000 до 2000 метри). 



Четврта Меѓународна Научна Конференција 

ПРЕДИЗВИЦИТЕ ВО ТУРИЗМОТ И БИЗНИС ЛОГИСТИКАТА ВО 21 ВЕК  »ISCTBL 2021« 

Fourth International Scientific Conference 

CHALLENGES OF TOURISM AND BUSINESS LOGISTICS IN THE 21ST CENTURY »ISCTBL 2021« 

 

195 

Важни планини во регионот се планинскиот масив Мокра Планина (составен од планините 

Јакупица, Голешница, Караџица, Даутица и Клепа), потоа Козјак, Кожуф, Бабуна и Конечка 

Планина.  

 

Од планините најважни за планински туризам се Јакупица (со највисокиот врв Солунска Глава, 

2540 м.), Караџица (Караџица 2472 м.), Кожуф (Зелен Брег, 2171 м.), Голешница (Лисец, 1935 м.), 

Козјак (Голем Козјак, 1871 м.), Бабуна (Голи Рид или Лута, 1499 м.), Конечка Планина или Серта 

(Волчјак, 1159 м.), Клепа (Клепа, 1149 м.) и Градиштанска Планина (Вршник, 1031 м.). 

Доминантна улога за планински туризам има Јакупица со врвот Солунска Глава, 2540 м. Според 

Просторниот план 2002-2020 година на РМ, во овој регион се издвојуваат 3 туристички подрачја, 

5 зони и 18 локалитети. Во овој простор е утврдена 1 планинска туристичка зона: Голешничко-

Јакупичка зона со 4 планински локалитети Бреза, Горно Јаболчиште, Чеплес (Нежилово) и 

Папрадиште. А во другите туристички зони се издвојуваат уште неколку локалитети: Јасеново, 

Михајлово, Конопиште, Ѓуриште и др. Во дел од наведените планини има маркирани пешачки и 

планински патеки, една планинска трансверзала, како и неколку алпинистички патеки во 

Демиркаписката клисура и на Нежиловски Стени. Планините изобилуваат со убави предели со 

многу природни мотиви: извори, реки, природни и вештачки езера, водопади, јами, пештери, 

разновидна флора, фауна и друго. Планинските предели се посетени од планинари и други 

посетители и тоа заради пешачење, планинарење, алпинизам, планинско трчање, планински 

велосипедизам и др.  

 

Резимирано, Вардарскиот плански регион располага со 9 поважни планини, 10 планинарски 

друштва, 6 планинарски домови, 1 планинска зона, 4 планински локалитети, нема ски центри, 

располага со 12 регистрирани сместувачки капацитети (2 хотели, 10 вили), 72 соби и 225 кревети. 

(Види: Табела 1.)  

 

Нашето истражување за планинските места во вардарскиот плански регионот, покажува, дека во 

2019 година, овие места имале посета од 7917 туристи кои реализирале 15742 ноќевања, со 

просечен престој од 2,0 ден. (Види: Табела 2.). Најпосетени планински места биле планинарските 

домови на Јакупица, одморалиштето Михалјово, и селата Нежилово, Богомила, Оморани, Ореше, 

Папрадиште и др.    

 

Источен плански регион првенствено е котлински, планински и речен кој го опфаќа сливното 

подрачје на реката Брегалница и зафаќа површина од 3.537 км2 или 14,2%. Регионот располага 

со 11 општини и сите имаат одредена планинска површина. Во регионот поважни планини 11, 

од кои 1 висока, 6 средни и 4 ниски. Од планините доминираат Осоговски Планини (Руен, 2252 

м.), Влаина (Кадиица, 1932 м), Малешевски Планини (Џами Тепе, 1801 м.), Плачковица (Лисец, 

1754 м.), Голак (Чавка, 1538 м.), Обозна (Обозна, 1184 м.), Конечка или Серта Планина (Волчјак, 

1159 м.), Смрдеш со Краста (Елешница, 971 м.), Манговица (Асаница, 874 м), Градиштанска 

Планина (Градиште, 861 м.), Богословец (Св. Јовански Рид, 755 м.) и други.   

 

За планински туризам доста се посетени Осоговските планини, Плачковица и Малешевските 

планини. Планините изобилуваат со природни убавини: извори, реки, водопади, вештачки езера, 

пештери, разновидна флора, фауна и друго. Според Просторниот план 2002-2020 година, во овој 

регион, се утврдени 6 туристички подрачја, 9 зони и 32 локалитети. Од кои 7 планински 

туристичка зона (Плачковица 1, Плачковица 2, Плачковица 3, Карбинци – Баргала – Лисец, 

Малешево, Пијанец и Пробиштипска зона), со 15 планински локалитети (ски центар Пониква, 

Шумска куќа, Вртешка, Лисец, Туртел, Вртешка, Пехчево, Берово, Беровско Езеро, Лесново и 

др.). Во дел од наведените планини има повеќе маркирани пешачки и планински патеки. 

Планинските предели се посетени од планинари и други посетители и тоа заради пешачење, 

планинарење, алпинизам, скијање, планинско трчање, планински велосипедизам и др.  

 

Резимирано Источниот плански регион, располага со 11 поважни планини 10 планинарски 

друштва, 5 планинарски домови, 7 планински туристички зони, 15 планински туристички 

локалитети, 1 ски центар со одморалиште, располага со 72 регистрирани сместувачки капацитети 

(10 хотели, 62 вили) со 366 соби и 1098 кревети. (Види: Табела 1.)  

 

Нашето истражување за планинските места во источниот плански регионот, покажува, дека во 

2019 година, овие места имале посета од 10103 туристи кои реализирале 19763 ноќевања, со 

просечен престој од 1,9 ден. (Види: Табела 2.). Најпосетени планински места биле ски центар 

Пониква, Берово, Пехчево, хотелите и викенд населбите Беровско Езеро, Суви Лаки, Езеро 

Гратче, планинарските домови и сл. 

 

Југозападен плански регион го опфаќа басенот на Охридското Езеро и сливното подрачје на 

реката Треска и зафаќа површина од 3.340 км2  или 13.4% со 9 општини и сите имаат одредена 

планинска површина. Од планините поважни се 14 планини, од кои 8 високи, 6 средни планини 

и планински масиви: Мокра Планина (Солунска Глава, 2540 м.), Караџица (2472 м.), Даутица 

(2178 м),  Крчин (Голем Крчин, 2343 м.), Стогово (Голем Рид, 2268 м.), Јабланица со Радук (Црн 

Камен, 2259 м.), Галичица (Магаро, 2254 м.), Челоица со Сува Гора (Добра Вода, 2061 м.), 

Плакенска Планина (Сталев Камен, 1998 м.), Илинска Планина (Лиска, 1908 м.), Караорман 

(Орли Врв, 1794 м.), Бушева Планина (Стара Мусица, 1788 м.), Баба Сач (Голем Сач, 1695 м.), 

Буковиќ (Тепе, 1528 м.) и други. Најважна планина за планинскиот туризам е Галичица која во 

поголем дел е и национален парк, потоа природен резерват Јасен, резерват Острово, планините 

Јабланица, Стогово и др.  

 

Во овој регион се утврдени 5 туристички подрачја, 8 туристички зони и 55 туристички 

локалитети. Од нив 2 зони се исклучиво планински и тоа зона Галичица и зона Јабланица, со 12 

планински локалитети (Магарао, Стара Галичица, езерата на Јабланица, Горна Белица, 

Вевчански извори, пештера Пешна, Слатински Извор и др.). Во дел од наведените планини има 

повеќе маркирани пешачки и планински патеки, и неколку планински места за параглајдерско 

полетување (на Галичица). 

 

Најважни природни мотиви на планините се извори, реки, водопади, природни планински и 

вештачки езера, пештери, разновидна флора и фауна. Планинските предели се посетени од 

планинари и други посетители и тоа заради пешачење, планинарење, алпинизам, планинско 

трчање, планински велосипедизам и др. Во регионот егзистираат најмалку 5 планински друштва 

и 3 планинарски домови.  

 

Резимирано во југозападниот плански регион има 13 поважни планини, 5 планинарски друштва, 

3 планинарски домови, 2 планинска зона, 12 планински локалитети, нема ски центри, располага 

со 41 регистрирани сместувачки капацитети (8 хотели, 33 вили), 192 соби и 454 кревети. (Види: 

Табела 1.) 

 

Нашето истражување за планинските места во југозападниот плански регионот, покажува, дека 

во 2019 година, овие места имале посета од 7917 туристи кои реализирале 15742 ноќевања, со 

просечен престој од 2,0 ден. (Види: Табела 2.). Најпосетени места биле хотели и вили на планина 

Галичица, планина Јабланица со село Вевчани, планинарските домови и др.  

Југоисточен плански регион опфаќа површина од 2.739 км2, или 11%, од територијата на 

државата, со 10 општини и сите имаат одредена планинска површина. Поважни планини се 12, 

од кои 1 висока, 6 средни и 5 ниски планини, и тоа: Кожуф (Зелен Брег, 2171 м.), Беласица (Тумба, 

1881 м.), Огражден (Огражденец, 1746 м.), Плачковица (Лисец, 1754 м.), Марјанска Планина 

(Висока Чука, 1388 м.), Серта или Конечка Планина (Волчјак, 1159 м.), Градешка Планина 

(Вршник, 1031 м.), Плауш (Кара Тепе, 997 м.), Боска (720 м.), Карабалија или Дојрански Рид (697 

м.) и други. Најважни планини за планинскиот туризам се Кожув (заедно со ски центарот), 

Плачковица и Беласица. Во дел од наведените планини има повеќе маркирани пешачки и 

планински патеки, алпинистички патеки на локалитетот „Плоча“ - радовишко, и планински места 

за параглајдерско полетување (Кожуф и други).  

 

Во овој регион утврдени се 4 туристички подрачја, 6 туристички зони и 24 локалитети, од кои 

планински се само 3 зони  (Западно Плачковичка зона, Гевгелиска и зона Турија – Огражден, со 

вкупно 10 планински локалитети). Најважни природни мотиви на планините се извори, реки, 

топли извори, водопади, вештачки езера, пештери, палеовулкански релјеф, разновидна флора и 

фауна. Планинските предели се посетени од планинари и други посетители и тоа заради 

пешачење, планинарење, алпинизам, скијање, велосипедизам, параглајдерство и др.   

 

Во регионот има 12 поважни планини, најмалку 8 планинарски друштва, 4 планинарски домови, 

3 планински зони, 10 планински локалитети, 1 ски центaр, располага со 19 регистрирани 

сместувачки капацитети (4 хотели, 15 вили), 88 соби и 243 кревети. (Види: Табела 1.)  

 

Нашето истражување за планинските места во југоисточниот плански регионот, покажува, дека 

во 2019 година, овие мета имале посета од 3348 туристи кои реализирале 6690 ноќевања, со 

просечен престој од 2,0 ден. (Види: Табела 2.). Најпосетени места биле планинарските домови и 

ски центар Кожуф, планина Беласица, потоа хотели и вили на Плачковица, Огражден и др.   

 

Пелагониски плански регион е најголем плански регион со 4.717 км2 или 19%, со 9 општини и 

сите имаат одредена планинска површина. Поважни планини се 15, од 4 високи и 11 средни 

планини и тоа: Баба Планина (Пелистер 2601 м.), Ниџе (Кајмакчалан,  2521 м.), Галичица 

(Магаро, 2255 м.), Даутица (2178 м.), Плакенска Планина (Стамен Камен, 1998 м.), Илинска 

Планина (Лиска, 1908 м.), Бушева (Стара Мусица, 1788 м.), Лубен (Кафчал, 1764 м.), Бабуна со 

Козјак (Козјак, 1745 м.), Баба Сач (Голем Сач, 1695 м.), Дрен (Ливада, 1663 м.), Бигла (Голем 

Камен, 1656 м.), Древеник (Кале, 1494 м.), Селечка Планина (Високо, 1471 м.), Облаковско–

Снеговска Маса (Бел Камен, 1430 м.) и др. Најважни планини за планинскиот туризам се Баба 

Планина со Пелистер (заедно со двата ски центри и НП Пелистер), Ниџе, Галичица (заедно со 

НП Галичица), Даутица, Бушева (заедно со ски центар Крушево) и др.  

 

Во овој регион утврдени се 6 туристички подрачја, 10 туристички зони и 36 локалитети, од кои 

во 5 планински зони  (Пелистер,  Нижополе – Неолица –Ржана, Маркови Кули – Златоврв- 

Бабуна-Плетвар, Мариовска зона, Крушево зона) со вкупно 27 планински локалитети. Најважни 

природни мотиви на планините се извори, реки, природни и вештачки езера, водопади, пештери, 

денудациони релјефни форми (камени фигури, камени реки камењари), разновидна флора и 

фауна. Планинските предели се посетени од планинари и други посетители и тоа заради 

пешачење, планинарење, алпинизам, планинско трчање, планински велосипедизам, 

параглајдерство (Мечкин Камен, Крушево и др.).  

 

Во регионот има 15 поважни планини, 13 планинарски друштва, 5 планинарски домови, 5 

планинска зона, 27 планински локалитети, 3 ски центри, располага со 70 регистрирани 

сместувачки капацитети (9 хотели, 61 вилa), 421 собa и 1204 кревети. (Види: Табела 1.)  

Нашето истражување за планинските места во пелагонискиот плански регионот, покажува, дека 

во 2019 година, овие места имале посета од 13546 туристи кои реализирале 34416 ноќевања, со 

просечен престој од 2,5 ден. (Види: Табела 2.). Најпосетувани биле ски центар Крушево, 

Копанки, Ниже поле, планинарските домови, хотели и вили на Баба Планина, на Пелистер, 

Крушево, Бушева Планина и др.   

 

Полошки плански регион зафаќа површина од 2.416 км2 или 9.7%, со 9 општини и сите имаат 

одредена планинска површина. Поважни планини се 9, од кои доминираат 6 високи, 3 средни 

планини, и тоа: Кораб (Голем Кораб, 2764 м.), Шар Планина (Титов Врв, 2747 м.), Бистра 

(Меденица, 2163 м.), Дешат (Веливар, 2373 м.), Крчин (Голем Крчин, 2341 м.), Челоица (Добра 

Вода, 2061 м.), Сува Гора (Дупен Камен 1857 м), Буковиќ (Тепе, 1528 м.), Жеден (Голем Жеден, 

1259 м.) и други. Најважни планини за планинскиот туризам се Шар Планина (заедно со ски 

центар Попова Шапка, рекреативната населба и НП Шар Планина) и Бистра (заедно со ски центар 

Маврово, рекреативната населба, одморалиште Бунец и НП Маврово), а потоа следи Кораб и 

други.  

 

Во овој регион утврдени се 4 туристички подрачја, 6 туристички зони и 24 локалитети, од кои 5 

планински зони  (Љуботен – Три води, Тетово – Попова Шапка – Лешница, Гостивар – Враца – 

Ничпурска Планина, Мавровска зона, Радичко – Дебарска зона) со вкупно 17 планински 

локалитети. Најважни природни мотиви на планините се извори, реки, природни и вештачки 

езера, водопади, пештери, разновидна флора и фауна. Во дел од наведените планини има повеќе 

маркирани пешачки и планински патеки, планинска трансверзала, и неколку планински места за 

палаглајдерско полетување (Маврово и други). 

 

Планинските предели се посетени од планинари и други посетители и тоа заради скијање, 

пешачење, планинарење, алпинизам, планинско трчање, планински велосипедизам, 

параглајдерство и др.  

 

Во регионот има 8 поважни планини, 6 планинарски друштва, 6 планинарски домови, 5 

планински зони, 17 планински локалитети, 2 ски центри, и располага со 167 регистрирани 

сместувачки капацитети (23 хотели, 144 вили), 980 соби и 2977 кревети. (Види: Табела 1.)  

 

Нашето истражување за планинските места во полошкиот плански регионот, покажува, дека во 

2019 година, овие места имале посета од 28385 туристи кои реализирале 57084 ноќевања, со 

просечен престој од 2,0 ден. (Види: Табела 2.). Најпосетени места биле ски центар Попова Шапка, 

Маврово, планинарките домови, хотелите и вилите на Шар Планина и Бистра.  

 

Североисточен плански регион зафаќа површина од 2.310 км2  или 9,3 %, со 6 општини 

(Куманово, Липково, Старо Нагоричино, Ранковце, Кратово и Крива Паланка)  и сите имаат 

одредена планинска површина. Поважни планини во регионот е 5, од кои 1 висока и 4 средни 

планини, и тоа: Осоговски Планини (Руен, 2252 м.), Билина Планина или Чупина Планина 

(Чупино Брдо, 1703 м.), Герман (Модра Глава, 1387 м.), Козјак (Перен, 1326 м.), Скопска Црна 

Гора (Рамно, 1651 м.) и други. Најважна планина за планински туризам се Осоговските Планини.  

 

Во овој регион утврдени се 3 туристички подрачја, 4 туристички зони и 12 локалитети, од кои во 

2 планински зони  (Северна осоговска зона и Западна осовговска зона) со 8 планински 

локалитети. Најважни природни мотиви на планините се извори, термални извори, реки, 

вештачки езера, водопади, пештери, денудациони форми, разновидна флора и фауна.  

Во дел од наведените планини има повеќе маркирани пешачки и планински патеки. Планинските 

предели се посетени од планинари и други посетители и тоа заради пешачење, планинарење, 

планинско трчање, планински велосипедизам и др.  

 

Во регионот има 5 поважни планини, 5 планинарски друштва, 3 планинарски домови, 2 

планинска зона, 8 планински локалитети, нема ски центри, располага со 16 регистрирани 

сместувачки капацитети (3 хотели, 13 вили), 70 соби и 172 кревети. (Види: Табела 1.)  

Нашето истражување за планинските места во североисточниот плански регионот, покажува, 

дека во 2019 година, овие места имале посета од 101022 туристи кои реализирале 1310 ноќевања, 

со просечен престој од 2,0 ден. (Види: Табела 2.). Најважни планински места се планинарските 

домови, хотели и вили на Осоговските Планини.  

 

Скопски плански регион зафаќа површина од 1.812 км2, или 7.3%, со 17 општини + град Скопје. 

Од наведените општини, 7 општини зафаќаат одредена планинска површина. Поважни планини 

се 8, од 2 високи и 6 средни, и тоа: Мокра Гора (Солунска Глава, 2540 м,), Караџица (2217 м.), 

Сува Гора (Табахон 1748 м.), Голешница (Лисец, 1935 м.), Скопска Црна Гора (Рамно, 1653 м.), 

Жеден (Голем Жеден, 1259 м.), Китка (Китка, 1589 м.), Водно (Крстовар, 1066 м.), 

Градиштанска Планина (Вршник, 1031 м.) и други. Најважна планина за планински туризам се 

Водно, Китка, Караџица и Скопска Црна Гора.  

 

Во овој регион утврдени се 1 туристичко подрачје, 6 туристички зони и 11 локалитети, од кои во 

3 планински зони  (зона Водно – Матка, Китка – Караџица и Скопска Црна Гора) со 8 планински 

локалитети. Најважни природни мотиви на планините се извори, термални извори, реки, 

вештачки езера, пештери, разновидна флора и фауна.  

 

Во дел од наведените планини има повеќе маркирани пешачки и планински патеки, неколку 

алпинистички патеки (на Матка) и неколку планински места за палаглајдерско полетување 

(Крстовар и др). Планинските предели се посетени од планинари, алпинисти и други посетители 

и тоа заради пешачење, планинарење, алпинизам, планинско трчање, планински велосипедизам 

и др. Во регионот има 8 поважни планини, 30 планинарски друштва, 5 планинарски домови, 3 

планински зони, 8 планински локалитети, нема ски центри, располага со 27 регистрирани 

сместувачки капацитети (2 хотели, 25 вили), 217 соби и 616 кревети. (Види: Табела 1.)  

 

Нашето истражување за планинските места во скопскиот плански регионот, покажува, дека во 

2019 година, овие места имале посета од 4783 туристи кои реализирале 10631 ноќевања, со 

просечен престој од 2,2 ден. (Види: Табела 2.). Најпосетени биле планинарските домови, 

хотелите и вилите на планината Караџица, Водно, Китка и Скопска Црна Гора. 
 

Анализа на статистичко - туристички податоци по плански региони 
 

Македонската статистика, податоците за туристи и ноќевања (вкупно, домашни и странски) по 

видови туристички места ги обработува вкупно за РСМ и збирно само за местата Скопје, Бањски 

места, Планински места, Езерски места и за други места, но не и по плански региони.  Вакви 

податоци не можат да се најдат ни во електронската МАКСТАТ База, ни во делот Мета податоци, 

на Државниот завод за статистика - ДЗС. 

 

Во недостаток на официјални податоци, за број на сместувачки објекти, нивниот капацитет и 

туристичка посета - број на туристи и ноќевања, за планински места по плански региони, 

користиме информации и податоци од два извори.  

Прв извор, се податоци за бројот на сместувачки објекти и нивниот капацитет во планинските 

места по плански региони, добиени информации од повеќе веб страни за туризам (Види: 

Користена литература и веб страни) и тоа за видот на сместувачки објекти (во планински 

простори - регистрирани хотели, мотели, апартмани, вили, викендички и др.) и нивниот 

капацитет (број на соби и легла).  

 

Втор извор, се податоци за бројот на туристи и ноќевања во планинските места по плански 

региони, добиени врз основа на податоци за туристичките движења (туристи и ноќевања) за 

секоја општина (податоци од ДЗС: МАКСТАТ База и Мета податоци). Потоа, овие податоци за 

секоја општина ги пресметуваме и споредуваме (согласно бројот на планински сместувачки 

објекти, нивниот капацитет и искористеност) и го добиваме бројот на туристи и ноќевања за секој 

плански регион.  

 

На крајот апсолутните бројки за туристи, ноќевања, соби и легла за секој плански регион ги 

споредуваме со апсолутните бројки за туристи, ноќевања, соби и легла со планинските места во 

планските регион, при што го добиваме и процентуалното учество во вкупниот туристички 

промет во државата и посебно за секој плански и планински регион  (Види: Табели 1 и 2).  

 

Табела 1. Неколку параметри за планински туризам по плански региони 

Вардарски 9 10 6 1 4 0 12 2 10 72 225 

Источен 11 10 5 7 15 1 72 10 62 366 1098 

Југозападен 14 5 3 2 12 0 41 8 33 192 454 

Југоисточен 12 8 4 3 10 1 19 4 15 88 243 

Пелагониски 15 13 5 5 27 3 70 9 61 421 1204 

Полошки 9 6 6 5 17 2 167 23 144 980 2977 

Североисточен 5 5 3 2 8 0 15 3 12 70 172 

Скопски 8 30 5 3 8 0 27 2 25 217 616 

Вкупно 83 87 37 28 101 7 423 61 362 2406 6989 
 *Над триесет поважни планини се граничат со еден или повеќе региони (пример: Осоговски Планини, Плачковица, 

Огражден, Крчин, Дешат, Бистра, Галичица, Даутица, Караџица, Голешница, Бабуна, Илинска Планина, Плакенска 

Планина, Бушева Планина, Баба Сач, Челоица, Сува Гора, Клепа, Козјак, Конечка Планина, Градешка Планина, 

Кожуф, Скопска Црна Гора, Жеден и други.). Поголем дел од планинарските друштва и планинарските домови не се 

активни. *Податоците за сместувачки капацитети (објекти, соби, легла, туристи, ноќевања и сл.) се пресметани 

користејќи податоци од повеќе веб страни (https://macedonian-hotels.mk/mk ; 

http://www.odisea.mk/index.php/macedonia-accommodation-excursions/otelsko-smestuvanje-makedonija ; 

https://macedonian-hotels.mk/mk ; https://kajak.mk/smestuvanja/site/ ;  

https://www.stat.gov.mk/OblastOpsto.aspx?id=25  ;   https://www.booking.com/). Другите податоци се процени 

пресметани од авторот.  

 

Од податоците во Табела 1., ги бележиме следни карактеристики: плански региони со најмногу 

планини се пелагониски со 15 и југозападен со 14 планини, најмногу планинарски друштва има 

https://macedonian-hotels.mk/mk
http://www.odisea.mk/index.php/macedonia-accommodation-excursions/otelsko-smestuvanje-makedonija
https://macedonian-hotels.mk/mk
https://kajak.mk/smestuvanja/site/
https://www.stat.gov.mk/OblastOpsto.aspx?id=25
https://www.booking.com/

во скопскиот регион 30, во пелагонискиот 13, најмногу планинарски домови има во вардарски и 

полошки регион по 6, најмногу планински туристички зони 7 има источниот регион, најмногу 

планински туристички локалитети има пелагонискиот регион 27, најмногу ски центри има 

пелагонискиот регион 3, најмногу сместувачки капацитети има полошкиот регион 167, од кои 23 

хотели и 144 вили и одморалишта, 980 соби и 2977 легла. Според податоците во табелата за 

регионите се забележува дека полошкиот планскиот регион доминира во планинскиот туризам, 

потоа следат пелагонискиот и источниот плански регион.   

 

Генерално, според наведените параметри за планински туризам, РС Македонија располага со 

вкупно 83 поважни планини, 87 планинарски друштва, 37 планинарски домови,  28 планински 

туристички зони, 101 планински туристички локалитет, 7 ски центри, 423 сместувачки 

капацитети, од кои 61 планински хотел, 662 вили и одморалишта, 2406 соби со 6989 легла. Сите 

наведени податоци се доволни предуслови и аргументи за сериозно планирање на планинскиот 

туризам преку подготовка и примена на долгорочна стратегија за развој на планински туризам.      

 

Табела 2. Туристички податоци за планските региони и планинските места, во 2019 година 
 

 

Плански Регион 

Процент  

(%) 

(редослед 

1-8 место) 
 

Број на туристи, ноќевање, соби и легла во 

плански региони и вкупно  

Број на туристи, ноќевања, соби и легла 

во планински места по плански региони 

и учество во проценти 

т
у
р

и
ст

и
 

н
о
ќ

ев
а
њ

а
 

С
о
б
и

  

Л
е

а
. 
 

Т

р

и

и
*

 

Н
о
ќ

а
њ

а
*
 

со
б
и

 *
 

л

л
а
 *

 

Полошки  

(1) 

41994 84138 1240 3769 28385 57084 980 2977 

100 100 100 100 67,59 67,84 79,03 78,98 

Пелагониски (2)  72833 183520 3666 10846 13546 34416 421 1204 

100 100 100 100 18,60 18,75 11,48 11,10 

Источен   

(3) 

32077 62878 734 2088 10103 19763 366 1098 

100 100 100 100 31,49 31,43 49,86 52,58 

Југозападен  

(4) 

445846 1618312 16943 43312 7917 15742 192 454 

100 100 100 100 1,77 0,91 1,13 1,05 

Скопски  

(5) 

389182 688324 3839 8049 4783 10631 217 616 

100 100 100 100 1,23 1,54 5,65 7,65 

Југоисточен  

(6) 

167451 562422 2467 6367 3348 6690 88 243 

100 100 100 100 1,99 1,19 3,56 3,81 

Вардарски  

(7) 

25136 48590 663 1748 1803 1972 72 225 

100 100 100 100 7,17 4,06 10,86 12,87 

Североисточен 

(8) 

10444 14214 381 763 1022 1310 70 172 

100 100 100 100 9,78 9,21 18,37 22,54 

Вкупно РСМ: 

% 

1184963 3262398 29933 76942 70907 147608 2406 6989 

100 100 100 100 5,98 4,52 8,04 9,08 

*Податоците за сместувачки капацитети (објекти, соби, легла) и туристички промет (туристи, ноќевања) се 

пресметани користејќи податоци од повеќе веб страни (https://macedonian-hotels.mk/mk ; 

http://www.odisea.mk/index.php/macedonia-accommodation-excursions/otelsko-smestuvanje-makedonija ; 

https://macedonian-hotels.mk/mk ; https://kajak.mk/smestuvanja/site/ ;  

https://www.stat.gov.mk/OblastOpsto.aspx?id=25  ;   https://www.booking.com/) ; ДЗС – МЕТАСТАТ База, Мета 

податоци и пресметки од авторот.  
 

Од податоците во Табела 2., ги бележиме следни карактеристики: плански региони со најмногу 

туристи во планинските места се полошкиот со 28385 туристи и 57084 ноќевања, потоа следат 

пелагонискиот со 13546 туристи и 34416 ноќевања, источниот со 10103 туристи и 19763 

ноќевања, југозападниот со 7917 туристи и 15742 ноќевања и т.н. Исто така, од податоците 

изнесени во Табела 2. се потврдува доминантната улога на полошкиот плански и планински 

https://macedonian-hotels.mk/mk
http://www.odisea.mk/index.php/macedonia-accommodation-excursions/otelsko-smestuvanje-makedonija
https://macedonian-hotels.mk/mk
https://kajak.mk/smestuvanja/site/
https://www.stat.gov.mk/OblastOpsto.aspx?id=25
https://www.booking.com/

регион во развојот на планинскиот туризам во државата. Имено, бројот на планински туристи, 

ноќевања, соби и легла во вкупниот број за планскиот регион учествуваат со над 67 до 79%. На 

второ место во апсолутни бројки е пелагонискиот регион, а во процентуално учество е источниот 

регион со над 31 до 52%, и т.н.  

 

Генерално, според наведените туристички податоци за РС Македонија, во 2019 година, 

споредбено со туризмот во планските региони и по планински места, може да го заклучиме 

следното. Бројот на туристи има мало учествува со околу 6%, ноќевањата со 4,5%, бројот на соби 

со 8% и леглата со 9%. (Види: Табела 2.). Наведените податоци за туристите значително 

заостануваат зад езерските места, Скопје и другите места, а поголеми се од бањските места. 

Додека пак, податоците за ноќевањата значително заостануваат зад сите места.  (Види: Табела 

3.).   

 

Табела 3. Туристи и ноќевања на туристи по видови туристички места во 2019 година  
2019  

година 
Вкупно Скопје 

Бањски 

места 

Планински 

места 

Езерски 

места 

Други 

места 

Туристи 1.184.963 359.008 27.647 70.907 543.855 183.546 

% 100 30,3 2,3 5,9 45,9 15,5 
Ноќевања 3.262.398 607.786 220.749 147.608 1.938.169 348.086 

% 100 18,6 6,8 4,5 59,4 10,7 

Извор: ДЗС, Статистички годишник на Република Северна Македонија, 2020 година 

 

Заклучок 

 

Преку овој труд дознаваме дека сите плански региони во РС Македонија располага со одлични 

услови за планински туризам. Ресурсите со кои располагаат планините за развој на планински 

туризам децении назад парцијално се искористени и недоволно проучени. Исто така, до денес, 

ниту едно државно министерство, агенцијата за промоција и поддршка на туризмот, или друга 

институција немаат изработено стратегија за планински туризам. Овие податоци кои ги 

изнесуваме се прилог повеќе сериозно да се размислува во правец за што поскоро изработка и 

имплементација на Стратегија за развој на планински туризам во РС Македонија.   

